
				এই পাতাটির মুদ্রণ সংশোধন করা প্রয়োজন। 
226 বাংলাদেশের স্বাধীনতা যুদ্ধ দলিলপত্র : সপ্তম খণ্ড
১০৪। বিচারের জন্য বিশেষ আদালত গঠিত দৈনিক পাকিস্তান ২৭ নভেম্বর,
Ֆի, ԳՏ
বিচারের জন্য বিশেষ আদালত গঠিত ষড়যন্ত্র, গুপ্তচরবৃত্তি ও শত্রকে সাহায্য
ইসলামাবাদ, ২৬শে নভেম্বর, (এপিপি)। -কেন্দ্রীয় সরকার আজ ষড়যন্ত্র, গুপ্তচরবৃত্তি ও শত্রদের সাহায্য করার দায়ে অভিযুক্ত ব্যক্তিদের বিচারের জন্য দু’সদস্যের একটি বিশেষ আদালত গঠনের কথা ঘোষণা করেছেন।
সম্প্রতি জারীকৃত ফৌজদারী আইন সংশোধন (বিশেষ আদালত) আদেশ মোতাবেক এই আদালত গঠন করা হয়েছে। এই আদালতের বিচারপতিদ্বয় হচ্ছেন সুপ্রীম কোর্টের বিচারপতি জনাব মোহাম্মদ ইয়াকুব আলী (চেয়ারম্যান) এবং সিন্ধু ও বেলুচিস্তান হাইকোর্টের বিচারপতি জনাব আবদুল কাদির শেখ।
১৯৭১ সালের ফৌজদারী আইন সংশোধন (বিশেষ আদালত) নির্দেশটি (১৯৭১ সালের প্রেসিডেন্টের নির্দেশ নম্বর ১৩) ১৯৭১ সালের ১১ই নভেম্বর জারী করা হয়।
এই নির্দেশের তৃতীয় ধারায় পাকিস্তান ফৌজদারী দন্ড বিধির ১২০ (ষড়যন্ত্র), ৩৪২ (বেআইনীভাবে আটক রাখা) অথবা ৪৩৫ (ক্ষতি করার উদ্দেশ্যে বিস্ফোরকদ্রব্য ব্যবহার) অথবা ১৯২৩ সালের সরকারী গোপনীয়তা আইনের গুপ্তচরবৃত্তির তৃতীয় ধারা অথবা ১৯৪৩ সালের শত্রর চর (শত্রকে সাহায্য করা) অর্ডিন্যান্সের তৃতীয় ধারা মোতাবেক শাস্তি পাবার যোগ্য অপরাধীদে বিচারের জন্য দু’সদস্যের একটি বিশেষ আদালত গঠনের ব্যবস্থা করা হয়েছে।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৭:৫৩টার সময়, ১০ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

